
Broj: T18 0 KT 0018812 25 
Brčko, 19.03.2026. godine 
 

Optužnica potvrđena dana 27.03.2026. godine  
 
Na osnovu člana 35 stav (2) tačka ž) i člana 226 stav (1) Zakona o krivičnom postupku Brčko distrikta 
BiH, p o d i ž e m: 
 

O P T U Ž N I C U 
  Protiv:  

 
P. T., rođen 1956. godine u mjestu Podgorja, Republika Srbija,  

 
 Što je:     
 

Dana 06.09.2025. godine, oko 23,27 sati, u mjestu Omerbegovača, Brčko distrikt BiH, 
upravljajući putničkim motornim vozilom marke Fiat tip „Punto“ registarskih oznaka ..-..... (SRB) 
krećući se zaobilaznicom iz pravca naselja Brod u pravcu Bijeljine, svjestan da se ne pridržava 
saobraćajnih propisa i da tako ugrožava javni sabraćaj i dovodi u opasnost život ljudi, olako držeći da 
do saobraćajne nezgode neće doći, suprotno članu  43.  Zakona o osnovama bezbjednosti saobraćaja 
na putevima u Bosni i Hercegovini (Službeni glasnik BiH broj 6/06, 75/06, 84/09,48/10, 18/138/17, 
9/18),  nije prilagodio brzinu kretanja stanju i uslovima saobraćaja na putu, tako da vozilo može 
blagovremeno da zaustavi pred svakom preprekom koju može da predvidi,  pa dolaskom  u mjesto 
Omerbegovača na oko 1000 metara prije raskrsnice koja je regulisana svjetlosnim saobraćajnim 
znakovima, pri brzini od 74,9 km/h,  iako je imao mogućnost na udaljenosti preko 150 m da uoči 
motocikl marke „Honda“ registarskih oznaka .......  koji je bio parkiran uz desnu ivicu kolovoza, i 
propisno obilježen zadnjim crvenim svjetlom, on ga nije uočio, te nije prilagodio brzinu kretanja i 
kočenje je započeo prekasno, pa je prednjim desnim dijelom svoga vozila ostvario kontakt sa lijevom 
bočnom stranom motocikla i tijelom motocikliste S. A. koji je u tom momentu stajao pored svog 
parkiranog motocikla okrenut u pravcu Bijeljina, nakon čega su motocikl i S. oboreni na kolovoz,  pa 
je prilikom pada na asfalt S. zadobio tešku tjelesnu povredu u vidu preloma kostiju lijeve potkoljenice 
i laku tjelesnu povredu u vidu nagnječno razderne rane lijeve potkoljenice,  
 
           dakle, kao učesnik u saobraćaju na putevima koji se ne pridržava saobraćajnih propisa, iz 
nehata ugrozio javni saobraćaj i doveo u opasnost život ljudi, pa je zbog toga kod drugog nastupila 
teška tjelesna povreda,  
 

čime je učinio krivično djelo – Ugrožavanje javnog saobraćaja – iz člana 326. stav 3) u vezi sa 
stavom 1) Krivičnog zakona Brčko distrikta BiH. 

 
[...] 

**Ovom objavom ne prejudicira se ishod krivičnog postupka i ne narušava princip presumpcije nevinosti. 

Svako se smatra nevinim dok se pravosnažnom presudom ne utvrdi njegova krivica.** 

 


